Perdana Menteri doakan penghidap HIV sihat

KUALA LUMPUR 16 Nov. - "Mudah-mu-
dahan sihat semula." Demikian doa Datuk Seri
Abdullah Ahmad Badawi untuk seorang ka-
nak-kanak berusia 10, yang disahkan meng-
hidap HIV positif'sejak berusia lima tahun.

Perdana Menteri mengungkapkan doa ter-
sebut dalam buku kecil milik penghidap itu
yang setia menunggu pemimpin negara itu
bersarna keluarganya, di Pusat Dagangan Du-
nia Putra (PWTC) sejak empat hari lalu.

Murid tahun empat sebuah sekolah kebang-
saan di Johor ini mungkin tidak mengerti
'maut' yang sedang menanti, namun bagi ke-
luarganya, keprihatinan Abdullah itu sangat
besar ertinya.

Kanak-kanak malang itu disahkan menghi-
dap penyakit tersebut setelah menjalani pe-
mindahan darah di Hospital Segamat ketika
mendapatkan rawatan penyakit kuning pada
usia tiga tahun. Penyakit maut itu hanya
dikesan dua tahun kemudian.

Kunjungan murid itu bersama ibu bapa dan
kakaknya dari Johor, ke Perhimpunan Agung
UMNO 2006, semata-mata untuk bertemu
Perdana Menteri bagi meluahkan masalah-

mereka yang seolah-olah diabaikan oleh pihak
yang terlibat.

Walaupun mereka sekeluarga terpaksa 'ber-
kampung' sejak Isnin lalu di PWTC, penantian
itu berbaloi apabila akhirnya impian menemui
Perdana Menteri terlaksana, hari ini.

Hasilusaha PuteriUMNO, dia dan keluarga
akhirnya dapat mengadu nasib walau sekejap
kepada Perdana Menteri dengan harapan ma-
salah mereka diselesaikan termasuk pampa-
san yang dijanjikan oleh Hospital Segamat.

Kempen

Perdana Menteri meluangkan masa mene-
mui keluarga tersebut ketika mengunjungi
bilik kesihatan di aras dua PWTC yang sedang
mengadakan kempen derma darah serta pe-
meriksaan barah payu dara, mata dan kesiha-
tan secara percuma.

"Saya perlu berbelanja kira-kira RM500
sebulan untuk berulang-alik dari Johor ke
Kuala Lumpur bagi mendapatkan rawatan
anak saya di Hospital Kuala Lumpur (HKL).
Sedangkan saya telah diberhentikan kerja,"

kata bapa kanak-kanak itu yang berusia 46
tahun.

Menurut beliau, dia diberhentikan kerja
sebagai buruh am oleh Majlis Daerah Segamat
kerana kerap tidak datang kerja disebabkan
terpaksa membawa anaknya berubat di
HKL.

Katanya, pihak Hospital Segamat ada men-
janjikan pampasan di atas kecuaian mereka-
sehingga anaknya menghidap penyakit maut
itu tetapi sehingga kini belum ada hitam putih
mengenainya.

"Sedangkan saya amat memerlukan wang
untuk menampung kos mendapatkan rawatan
anak bongsu saya itu," katanya.

Beliau turut menyatakan harapan untuk
bertemu Menteri Besar Johor, Datuk Abdul
Ghani Othman bagi mengajukan masalah
yang dihadapinya.

Sementara itu, Ketua Puteri UM N O Baha-
gian Selayang yang juga Pengerusi Biro Keba-
jikan Puteri Selangor, Wahida Fairuz Talha
berkata, pergerakan itu akan membuat susu-
lan kes tersebut bagi membantu murid itu dan
keluarganya.



